
Sumiiffinni aalajangiiffissatut siunnersuutip tunngavilersuutaani ilanngussamilu nalu-

naarsorsimasuni qalorsuarsorluni aalisarnerup inerteqqutaalernissaa pillugu periarfis-

samik – taassumalu aningaasatigut kingusnissai pillugit misissuinermik – Naalakkersui-

sut Inatsisartunut agguaasseqqullugit Inatsisartut aalajangiiffigisassaattut siunnersuut 

(Inatsisartunut ilaasortaq Nikolaj Jerimiassen, Siumut)  

 

 

Akissuteqaat 
(Aalisarnermut, Piniarnermut Nunalerinermullu Naalakkersuisoq) 

 

Aappassaaneernera 

Ataatsimiititaliap isumaliutersuussutaanut qujavunga. Siullermeerneqarnerani siunnersuu-

tigineqartumik ataatsimiititaliap allannguut imaattoq saqqummiuppaa. 

”Kalaallit Nunaanni aalisarnermi tamarmi piujuaannartitsineq pitsaanerpaaffimminii-

tittuarniarlugu imartani Kalaallit Nunaata aalisarnikkut oqartussaaffigisaani raajarniarnermik 

nalilersuinermik, tassunga ilanngullugu atortut assigiinngitsut angallatillu angissutsimikkut 

assigiinngitsut immap naqqanut aalisagaaqqanullu qanoq sunniuteqartarnerannik nalu-

naarsuinermik, aallartitsinissaannik Naalakkersuisut peqquneqarnissaannik Inatsisartut 

aalajangiiffigisassaattut siunnersuut.” 

 

Tassunga tunngatillugu erseqqissaatigissavara raajarniarneq MSC-mut meqqilersuinermut 

akuerisaareersoq. Tamatuma kingunerivaa malittarisassanik tunngaviusumik assigiinnik tun-

ngaviusussanik aalisarnerup aallaaveqarnissaa, taakkua piujuaannartitsinermik aallaaveqar-

tumik aalisarnerup ingerlanneqarnissaa qulakkiissammagu. Ilaatigut kingunerivaa, aalisarneq 

ingerlanneqartariaqartoq avatangiisinut kingunerlutsitsinissaq sapinngisamik minnerpaaffia-

niitsinnissaa. Tamatumalu malitsigivaa atortut aalisaataasut atorneqartartut ilaatigut immap 

naqqanik innarliinnginnissaanik malitseqartitsisuussanngitsut atorneqarnissaat piumasaqaa-

taammat. 

 

Aalisarneq MSC-mik meqqilersinnissaata anguniarneranut periuseqarnermi ilaatigut misis-

suinerit ingerlanneqartarput, aalisarneq pineqartoq qanoq immap naqqata uumaasoqarneranut 

sunniuteqartarneri pillugit paasiniaanikkut. Ilassutigitiinnarlugu inuussutissarsiortut annertuu-

mik piumaffigineqartarput, aalisarnerup ingerlanneqartup qanoq periuseqarfigineqarnissaanut 

qanorlu ittunik atortoqarnissaanik tunngasunik. 

 

MSC-mit piumasaqaataareerpoq aalisarnerup meqqilerlugu uppernarsaaserneqarnerata 

piginnarnissaa siunertarineqarpat, aalisarneq piujuaannartitsineq tunngavigalugu ingerlan-

neqarnissaa qulakkeerneqarsimassasoq. Tamanna tunngavigalugu Naalakkersuisut tunngavis-

saqartinngikkaluarpaat aningaasartuutitigut oqittuunngitsumik misissuinissamik aallartitsi-

nissaq, uani pineqarmata siusinnerusukkut misissorneqareersimasut ingerlaavartumillu misis-

sorneqartareersut. Ataatsimiititalialli isumaqatigiittup allannguutissatut sinnersuuteqarnera 

tunngavigalugu, Naalakkersuisut inassutigivaat, inuussutissarsiortut suleqatigalugit naliler-

suinermik ingerlatsisoqassasoq. Taamaalillunga siunnersuutigineqartoq Inatsisartunut isumal-

luarnartumik suliassanngorlugu tunniuppara. 


